
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কজ্জলী




 মেম আবার হু-হু ক'বে হেসে বললেন- বেঙ্গলী?

 আমি সগর্বে উত্তর দিলুম- ইয়েস সার, হাই কাস্ট বেঙ্গলী ব্রাহ্মিন। পাইতেটা টেনে বার ক'রে বললুম সী? আপ কোন হ্যায় ম্যাডাম?

 বিনোদবাবু বলিলেন- 'ছি চাটুজ্যেমশায়, মেমেব পরিচয় জিজ্ঞাসা করলেন! ওটা যে এটিকেটে বারণ।'

 ‘কেন করব না? মেম যখন আমার পরিচয় নিলে তখন আমিই বা ছাড়ব কেন। মেম মোটেই বাগ করলেন না, জানালেন তাঁর নাম জোন জিল্টাব, নিবাস আমেরিকা, এদেশে এর পূর্বেও ক-বাব এসেছিলেন, ইণ্ডিয়া বড় আশ্চর্য জায়গা।

 আমি সাহস পেযে সায়েব দুটোকে দেখিয়ে জিজ্ঞাসা করলুম এ রা করা?

 মেমটি বড়ই সবলা। বেঞ্চিব উপরের ঢ্যাঙা সায়েবের দিকে কড়ে আঙুল বাড়িয়ে বললেন দ্যাট চ্যাপি হচ্ছেন টিমথি টোপার, নিবাস কালিফোর্নিয়া, আমাকে বিবাহ করতে চান। ইনি দশ কোটির মালিক। আর যিনি গড়াগড়ি যাচ্ছেন, উনি হচ্ছেন ক্রিস্টফার কলম্বস ব্লটো, ইনিও আমাকে বিবাহ করতে চান, এঁরও দশ কোটি ডলার আছে।

